
Erindi nr. Þ  //6 / /t/Z^

Sveitarsti órnarlöa nr. 8/1986 f j -'ó /4/*4 1943
45. gr. "Sveitarstjórnarmanni ber að víkja sæti við meðferð og

afgreiðslu máls þegar það varðar hann eða nána venslamenn hans svo
sérstaklega að almennt má ætla að viljaafstaða hans mótist að 
einhverju leyti þar af. Honum er þó heimilt að gera stuttlega grein 
fyrir afstöðu sinni. Sveitarstjórn sker umræðulaust úr hvort mál er 
svo vaxið. Sveitarstjórnarmaður, sem hlut á að máli, má taka þátt 
í atkvæðagreiðslu um hæfi sitt. Sveitarstjórnarmanni, sem veit hæfi 
sitt orka tvímælis, ber að vekja athygli á þvi.

Sveitarstjórnarmaður, sem vanhæfur er við úrlausn máls, skal 
yfirgefa fundarsal sveitarstjórnar við afgreiðslu þess."

1. mgr. 60. gr. "Þegar aðalmaður i nefnd forfallast um 
stundarsakir skal varamaður hans taka sæti i nefndinni. Þegar 
aðalmaður i nefnd fellur frá, flyst burt eða forfallast varanlega 
á annan hátt tekur varamaður sæti hans sbr. fyrri málsl., nema 
sveitarstjórn ákveði að kjósa aðalmann að nýju."

Læknalöq nr. 53/1988. sbr. 3. gr. laga nr. 50/1990.
16. gr. "Sjúkraskrá er eign heilbrigðisstofnunar þar sem hun 

er færð eða læknis sem hana færir.
Lækni er skylt að afhenda sjúklingi eða umboðsmanni hans afrit 

sjúkraskrár, allar eða að hluta. Sama gildir gagnvart opinberum 
aðilum sem lögum samkvæmt athuga kæru sjúklings eða umboðsmanns 
vegna læknismeðferðar. Þetta gildir þó elcki um sjúkraskrár sem 
færðar eru fyrir gildistöku þessara laga.

Upplýsingar i sjúkraskrá, sem hafðar eru eftir öðrum en 
sjúklingi sjálfum eða heilbrigðisstarfsfólki, skal ekki sýna nema 
með samþykki þess sem upplýsingarnar gaf.

Nú telur læknir að það þjóni ekki hagsmunum sjúklings að 
afhenda framangreindum aðilum afrit sjúkraskrár og skal læknir þá 
án tafar afhenda landlækni afrit sjúkraskrárinnar til frekari 
afgreiðslu.

Landlæknir skal innan átta vikna ákveða hvort viðkomandi fái 
afrit sjúkraskrárinnar.

Ráðherra setur nánari reglur um afhendingu og varðveislu 
sjkraskráa, að fengnum tillögum landlæknis og Læknafélags íslands."



Barnalöq. nr. 20/1992
70. gr. "Aðilum máls er heimilt að kynna sér skjöl og önnur 

gögn sem málið varða. Réttur þessi nær ekki til vinnuskjala sem 
rituð hafa verið hjá stjórnvaldi til eigin afnota i sambandi við 
meðferð málsins.

Stjórnvaldi er heimilt að takmarka aðgang aðila að gögnum er 
veita upplýsingar um afstöðu barns ef hagsmunir barnsins krefjast 
þess'.11

Lög nr. 58/1992. um vernd barna oq unqmenna.
46. gr. "Barnaverndarnefnd skal með nægilegum fyrirvara láta 

aðilum i té öll skrifleg gögn sem byggt er á við úrlausn málsins. 
Nefndin getur ákveðið með rökstuddum úrskurði að tiltekin gögn 
skuli ekki afhent ef það skaðar hagsmuni barnsins eða heitið hefur 
verið trúnaði. Á sama hátt getur nefndin ákveðið að aðilar geti 
kynnt sér gögn án þess að þau verði afhent."

4. mgr. 49. gr. "Að öðru leyti gilda ákvæði 42.-43. gr. og 
45.-46. gr. um málsmeðferð fyrir barnaverndarráði ..."



Tillögur til breytinga á frumvarpi til stjórnsýslulaga 
i ljósi umsagna og athugasemda um frumvarpið

4. mgr. 5. gr. orðist svo:
Stjórnsýslunefnd ákveður hvort nefndarmönnum, einum eða 

fleiri, beri að vikja sæti. Þeir nefndarmenn, sem ákvörðun um 
vanhæfi snýr að, skulu ekki taka þátt í ákvörðun um það. Þetta 
gildir þó ekki ef það leiðir til þess að stjórnsýslunefndin verður 
ekki ályktunarhæf. Skulu þá allir nefndarmenn taka ákvörðun um 
hæfi nefndarmanna.

13. gr. orðist svo:
Andmælaréttur.

Aðili máls skal eiga þess kost að tjá sig um efni máls áður en 
stjórnvald tekur ákvörðun í því, enda liggi ekki fyrir i gögnum 
þess afstaða hans og rök fyrir henni eða slikt sé augljóslega 
óþarft.

14. gr. orðist svo:
Tilkynning um meðferð máls.

Eigi aðili máls rétt á að tjá sig um efni máls skv. 13. gr. 
skal stjórnvald, svo fljótt sem því verður við komið, vekja athygli 
aðila á þvi að mál hans sé til meðferðar, nema ljóst sé að hann 
hafi fengið vitneskju um það fyrirfram.

2. mgr. 26. gr. orðist svo:
Ákvörðun, sem ekki bindur enda á mál, verður ekki kærð fyrr 

en það hefur verið til lykta leitt.


